
SUSTAPEN EKONOMIKOAREN ROLA SENDOTZEA

* Balio-proposamena indartzea

Helburua:

Lea-Artibain ekonomia urdinari lotutako jarduera ekonomiko berriak erakartzeko eta bertan mantentzeko
estrategia, balio-proposamena eta metodologia definitzea, eskualdeko enpresa- eta ezagutza-gaitasunak
baliatuz.

Deskribapena:

Birsortu Lea-Artibaiko Ekonomia Urdinaren Hub-aren balio-proposamena eta jarduera-eredua garatzeko
ekimena da. Helburua itsasoari lotutako enpresa-jarduera berriak sortu eta erakartzea eta eskualdearen
posizionamendua indartzea da. Lan-ildo nagusiak hauek dira:

* Aukera-eremuak identifikatzea: ekonomia urdinaren joera eta jardueretan sakontzea, eskualdean garapen-
potentziala duten eremuak hautemateko, hala nola akuikultura, itsas teknologia eta bioteknologiak, ekonomia
zirkularra, itsasoari lotutako turismoa eta gastronomia edo jarduera emergente berriak.

* Ekosistema mapatu eta konektatzea: proiektu berriak hauteman eta erakartzeko harreman-sarea
eraikitzeko agenteak, enpresak, startupak eta ekimen garrantzitsuak identifikatzea.

* Hub-aren balio-proposamena definitzea: ekonomia urdinari lotutako enpresa eta proiektuekin kontrastea
egitea, haien beharrak ezagutzeko eta Lea-Artibaik erakargarri izateko zer gaitasun, zerbitzu eta laguntza
eskaini behar dituen definitzeko.

» Erakarpen- eta atxikipen-metodologia: ekonomia urdinari lotutako inbertsio, enpresa eta startup berriak
identifikatu, hautatu, erakarri eta laguntzeko eredua definitzea.

* Tokiko ekosistema indartzea: ekimenean parte hartzen duten enpresa traktoreen eta ezagutza-eragileen
arteko lankidetza eta konfiantza sustatzea.

